
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը

Նախագծի ընդունումը պայմանավորված է 2022թ․ թվականի  կարիքների համար Հայաստանի կրթական ցանցում ընդգրկված 1420 ուսումնական հաստատություններին ինտերնետ կապով ապահովելու անհրաժեշտությամբ: 

2. Ընթացիկ իրավիճակը և խնդիրները


Հայաստանի Հանրապետության 1415 ուսումնական հաստատություններին ինտերնետ կապով ապահովելու նպատակով՝ ՀՀ վարչապետի աշխատակազմի և «Յուքոմ» ՍՊԸ-ի միջև 2019թ. դեկտեմբերի 30-ին կնքվել է պետության կարիքների համար ծառայությունների մատուցման N ՀՀՎԱ-ԲՄԾՁԲ-20/1-1 պետական գնման պայմանագիր (այսուհետ՝ Պայմանագիր)՝ 24 ամիս գործողության ժամկետով: 


Հարկ է նշել, որ Հայաստանի Հանրապետության կառավարության կողմից միջնաժամկետ ծախսային ծրագրով նախատեսվել է ՀՀ ԿԳՄՍ նախարարությանը տրամադրել ֆինանսական միջոցներ՝ 2022թ․ թվականի  կարիքների համար Հայաստանի կրթական ցանցում ընդգրկված 1420 ուսումնական հաստատություններին ինտերնետի մատակարարման, հաստատությունների ներքին համակարգչային ցանցերի, աշխատող համակարգիչների ծրագրային ու տեխնիկական սպասարկման ծառայությունների ձեռքբերման նպատակով: Վերը նշված ծառայությունների գնման նպատակով ՀՀ ԿԳՄՍ նախարարության ենթակայությամբ գործող «Կրթական տեխնոլոգիաների ազգային կենտրոն» ՊՈԱԿ-ի կողմից հայտարարվել է բաց մրցույթ՝ «Գնումների մասին» ՀՀ օրենքի 15-րդ հոդվածի 6-րդ կետի հիման վրա:


3.Կարգավորման նպատակը

Հաշվի առնելով այն հանգամանքը, որ Պայմանագրի գործողության ժամկետն ավարտվում է 2021թ. դեկտեմբերի 31-ին, ինչպես նաև այն, որ ՀՀ ԿԳՄՍ նախարարության ենթակայությամբ գործող «Կրթական տեխնոլոգիաների ազգային կենտրոն» ՊՈԱԿ-ի կողմից կազմակերպված մրցույթի արդյունքում կնքվելիք պայմանագրի շրջանակներում ժամկետի առումով հնարավոր չէ ապահովել ուսումնական հաստատություններին ինտերնետ կապի մատակարարումը 2022 թվականի հունվարի 1-ից, ուստի, կապի մատակարարման անընդհատությունն ու անխափանությունն ապահովելու համար անհրաժեշտություն է առաջացել Պայմանագրով նախատեսված ծառայությունների մատուցման վերջնաժամկետը երկարաձգել 6 (վեց) ամիս ժամանակահատվածով` մինչև 2022 թվականի հունիսի 30-ը ներառյալ, միաժամանակ համապատասխանաբար ավելացնելով նաև Պայմանագրի գինը:
4.Նախագծի մշակման գործընթացում ներգրավված ինստիտուտները և անձիք

Նախագիծը մշակվել է վարչապետի աշխատակազմի կողմից:
5.Ակնկալվող արդյունքը

2022թ․ թվականի  կարիքների համար Հայաստանի կրթական ցանցում ընդգրկված 1420 ուսումնական հաստատություններին ինտերնետ կապով ապահովում: 
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

Որոշման նախագծի ընդունմամբ պետական բյուջեի լրացուցիչ եկամուտներ և ծախսեր չեն նախատեսվում:

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի Հանրապետության Կառավարության 2021-2026թթ. ծրագիր» /կետ 4.3/  ռազմավարական փաստաթղթի դրույթներից:  

Մասնավորապես, հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդրումն է հանրապետության բոլոր դպրոցների բոլոր դասարաններում՝ ապահովելով դպրոցական արդիական ու հագեցված ենթակառուցվածքի առկայությունը: Այս նպատակի իրագործման հիմնական թիրախներից է կրթության անընդհատությունը և հասանելիությունը կրթական բոլոր մակարդակներում ապահովելու նպատակով զարգացնել էլեկտրոնային ուսուցման գործիքները, էլեկտրոնային ուսուցման գործիքների զարգացումը զուգակցելով բարձրակարգ ուսուցիչների գործուղման համակարգի զարգացմամբ:

